
L‐Għarfien tal‐Produttività Ewropea: Malta Taħt il‐Lenti 

 
Illum, l‐Uffiċċju Nazzjonali tal‐Istatistika (NSO) laqqa’ Workshop li juri l‐użu potenzjali tal‐għarfien mislut li l‐NSO, 
dan l‐aħħar, għamel disponibbli għar‐riċerka marbuta mal‐kompetittività u l‐politika. Dr Filippo di Mauro, President 
tan‐Netwerk tar‐Riċerka dwar il‐Kompetittività (CompNet), elabora dwar il‐kollaborazzjoni b’saħħitha bejn l‐NSO 
u  l‐CompNet  u  l‐għarfien maqsum  dwar  il‐CompNet  Firm  Productivity Report  tal‐2023  li  kien  jinkludi  l‐ewwel 
riżultati dwar il‐Kompetittività u l‐Produttività ta’ Malta li ħarġu mill‐proġett ta’ CompNet. 
 
L‐NSO żviluppa l‐kapaċitajiet tal‐istatistika tiegħu biex jikkontribwixxi b’mod attiv għall‐proġett ta’ CompNet. Matul 

l‐aħħar tliet snin, il‐NSO ġabar settijiet ta’ data speċifikament għall‐panel tad‐data ta’ CompNet billi għaqqad id‐

data misluta mill‐Istatistika Strutturali tan‐Negozju (SBS) ma’ diversi sorsi amministrattivi tan‐negozju u billi integra 

l‐istatistika  tal‐kummerċ  internazzjonali  fil‐livell mikro.  Għodod  Avvanzati  għat‐Tgħaqqid  tal‐Mikrodata  (MDL) 

kienu  użati  biex  jissimplifikaw  il‐proċessi  tad‐data  u  jirfinaw  l‐ineżattezzi  misjuba  fir‐rekords  tad‐data 

amministrattiva. Ir‐riżultati ta’ Malta kienu inkorporati fid‐disa’ vintage ta’ CompNet li jkopri perjodu ta’ 10 snin. 

Dan  immarka  l‐ewwel  dehra  tal‐pajjiż  f’analiżi  tal‐produttività  komprensiva  bħal  din,  li  ppermettiet  tqabbil 

lonġitudinali u internazzjonali tal‐ekonomija tas‐suq ta’ Malta f’kuntest Ewropew usa’ għar‐riċerkaturi u l‐analisti 

tal‐politika. 

 

Fost il‐punti ewlenin, Dr di Mauro stħarreġ ix‐xejra ta’ tħassib għat‐tkabbir kajman tal‐produttività fl‐Ewropa matul 

dawn l‐aħħar deċenji, b’zerżieqa notevoli rreġistrata fl‐2020. L‐impatt tal‐COVID‐19 fuq il‐kuntrasti fil‐produttività 

kien esplorat ukoll, u ntefa’ dawl fuq ir‐reazzjonijiet varjati għall‐pandemija, il‐livelli ta’ sofistikazzjoni teknoloġika, 

u  l‐gradi tad‐dinamiżmu tan‐negozju. Kif  imfisser minn CompNet  f’dan  l‐artiklu, VoxEU, dan huwa mill‐aktar ta’ 

tħassib  minħabba  l‐funzjoni  ċentrali  li  għandha  l‐produttività  fit‐tiswir  tal‐vantaġġ  kompetittiv  tal‐kumpaniji 

Ewropej fix‐xena globali. 

 

It‐tlaqqigħ ta’ din l‐isfida tal‐produttività mal‐prestazzjoni taħt l‐aqwa livell tal‐katina ta’ attivitajiet ekonomiċi fi 

ħdan l‐Ewropa matul il‐kriżijiet, tissuġġerixxi l‐ħtieġa li jkunu evalwati mill‐ġdid il‐ġibdiet protezzjonisti. Minflok, l‐

enfasi għandha tkun diretta lejn fatturi kritiċi interni għall‐UE li jistgħu jtejbu l‐produttività tal‐kumpaniji, u fl‐aħħar 

mill‐aħħar, isaħħu l‐kompetittività globali tagħhom. 

 

Dr  di Mauro  kompla  jfiehem  l‐inizjattivi  reċenti marbutin ma’  statistika  aktar misluta  dwar  in‐negozju. Malta 

għandha  l‐opportunità  li tingħaqad ma’ dawn  l‐isforzi, u b’hekk tikkontribwixxi għat‐tisħiħ tal‐infrastruttura tal‐

istatistika tagħha stess — pedament importanti ħafna għall‐ħidma politika maħsuba tajjeb. Dan il‐pass strateġiku 

jallinja mal‐għan usa’ tat‐trawwim ta’ xenarju ekonomiku reżiljenti u dinamiku fl‐Unjoni Ewropea. 

